
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৬
কবিতাকুসুমাঞ্জলি।





ভেবেছ অমর হয়ে, রবে তুমি এ আলয়ে,
যাইবে শমনে লয়ে, তবু এত বাসনা!

চিন্তা করে গেল কাল, চিন্তিলে না পরকাল,
আসিছে করাল কাল, সে ভয় কি কর না?

আমার বচন ধর, কেন ঘুরে ঘুরে মর,
যিনি কালভয়হর, তাঁরে কেন স্মর না।







কহিনুর।







সুধাই হে কহিনুর! কহিবে স্বরূপ,

কি বিষাদে ভারতের বসতি ত্যজিলে?

কেন হলে নিজ দেশে নিদয় এরূপ?

কেন বা সাগর পারে গমন করিলে?

ভারতের অতিধন, মণিশিরোমণি!

স্বদেশের নৃপগণে যতনে তোমায়,

রাখিত সতত করি নিজশিরোমণি,

তবে তুমি কেন নাহি রহিলে হেতায়।

অনুমানি মনে আমি ওহে মণিবর!

নিগূঢ় প্রণয় তব স্বাধীনতা সহ;

তাই সদা থাক হয়ে তার সহচর,

কদাচ না সহে তব তাহার বিরহ।

